
ՀՀ զինված ուժերում 1992 թվականից ի վեր նոյեմբերի 17-ը նշվում է որպես Ռազմաբժիշկների օր, ինչի առիթով անսահման հարգանքով շնորհավորում եմ բոլոր ռազմաբժիշկներին և բուժծառայողներին, մաղթում առողջություն, անձնական երջանկություն և աշխատանքային նորանոր ձեռքբերումներ, ցանկանում եմ, որ մասնագիտական հմտություններն օգտագործվեն բացառապես խաղաղ պայմաններում:
Բոլորս էլ քաջ գիտակցում ենք, որ մեր հայրենիքի ու պետականության հույսն ու ապավենը մեր բանակն է, և ահա ռազմական բժիշկներն էլ մեր բանակի հույսն ու ամոքողն են, որի վառ ապացույցը մեր տուն վերադարձած զինվորներն ու սպաներն են։
Երախտիքի խոսքերի հետ մեկտեղ խոնարհվում եմ բոլոր զոհված բժիշկների առջև, ովքեր կյանքի գնով իրենց մասնագիտական պարտքն են կատարել։ Տոկունություն եմ մաղթում նրանց ընտանիքներին և հարազատներին:
Սիրելի՛ ռազմաբժիշկներ, ծառայելով կրկնակի՝ զինվորական և բժշկական երդման ներքո՝ դուք ձեր ուսերին եք կրում հայրենիքի պաշտպանների առողջացման ու կյանքերի փրկության պատասխանատվությունը․ ուստի կրկին և կրկին շնորհավորում եմ ձեր տոնը, մաղթում մեր երկրին խաղաղություն, իսկ ռազմական բժիշկներին քաջառողջություն։

